
Athugasemd til menntamálanefndar Alþingis vegna umræðu um mögulega lengingu frests til þess að 
sækja um leyfisbréf kennara samkvæmt eldra skipulagi kennaramenntunar.

Menntavísindasvið HÍ telur eðlilegt að við setningu laga sem breyta réttindum fólks sé sýndur viss 
sveigjanleiki.

Varðandi hugmynd um aukinn frest til þess að sækja um leyfisbréf til kennslu, frá áður auglýstum fresti 1. 
júlí 2011, telur sviðið að veita megi aukinn frest þeim sem sannanlega luku námi sínu fyrir þann dag, þótt 
þeir hafi ekki skilað inn umsókn fyrir tilskilinn tíma.

Við teljum hins vegar ekki heppilegt að slíkur viðbótarfrestur nái einnig til þeirra sem ekki luku námi fyrir 1. 
júlí 2011. Sá frestur var vel kynntur til allra sem í náminu voru, sem og ífjölmiðlum. Ef vilji erfyrir hendi að 
veita sérstakar undanþágur frá frestinum til 1. júlí 2011, t.d. vegna veikinda eða annarra persónulegra 
ástæðna, teljum við mikilvægt að þær undanþágur verði takmarkaðar við nemendur sem mjög lítið eiga 
eftir af námi sínu. Gæta þarf þess að skilyrði fyrir slíkum undanþágum séu mjög skýrt afmörkuð og sett 
fram, t.a.m. með þessum hætti:

"Þeim sem innrituðust í 180e bakkalárnám til kennslu í leik-, grunn- og framhaldsskólum fyrir 1. júlí 2008 og 
þeim sem innrituðust í 60e diplómunám ti! kennslu í grurm- og framhaldsskólum fyrtr 1. }úlí 2&16, ogsem 
áttu við lok vormisseris 2011 20 eða færri einingum ólokið, veitist frestur til að sækja um útgáfu leyfisbréfs 
til kennslu í leik-, grunn- og/eða framhaldsskóla til 1. júlí 2012".

Reynslan sýnir að hluti nemenda (10 -  20%) Ijúka námi sínu á lengri tíma en skipulag segir til um. 
Nemendum sem hófu nám 2008 eða fyrr var kynnt sú krafa laganna frá 1. júlí 2008 að þeir lykju námi sínu í 
síðasta lagi vorið 2011 vildu þeir eiga þess kost að sækja um leyfi til kennslu án þess að afla sér fyrst 
meistaraprófs. Þeim hluta nemenda sem ekki tókst að Ijúka náminu sl. vor er því Ijóst að skv. lögum þurfa 
þeir að Ijúka meistaraprófi til þess að geta sótt um leyfisbréf. Á Menntavísindasviði eru 16 nemendur sem 
eiga ólokið 20 einingum eða minna í námi sínu til að geta sótt um leyfisbréf miðað við fyrri lög. Ekki ætti að 
gera ráð fyrir að þeir nemendur sem eiga fleiri einingum ólokið hafi verið með raunhæfar áætlanir um að 
Ijúka náminu sl. vor.

Menntavísindasvið hefur áhyggjur af því að erfitt sér að gæta jafnræðis þegar gerðar eru þreytingar af 
þessum toga. Jafnframt hefur náminu á Menntavísindasviði verið breytt þannig að nemendur sem vilja 
útskrifast eftir eldra kerfi þurfa hugsanlega að sæta frávikum í framboði námskeiða, en þau frávik verður að 
meta í hverju tilviki fyrir sig. Menntavísindasvið gerir ekki ráð fyrir að geta tekið á sig sérstakan kostnað 
vegna þessarar breytingar ef af verður.

